
Tú rætti mær tína ljósu hond
Leiddi meg trygt út í lond
Hjá tær eg svav og droymdi
Um frælsi leik á grønu grund
Maður fer á sín menska ástarfund.

Fann teg á degi vann teg við megi
Sterka hjartablóð tá har rann
Millum slóðir gløðandi glóðir
Tó eg har berføttur vildi trega
Koyr frá mær alla ómegd og aga.

Sama vit standa vøkur sterk
Lívssólin um tindtempul skínur
Kámast burtur gráin grimi dvínur
Í lívinum dulda er nú ljósi dagur
Stíg har út liva hann glaður

Rituvík
Eyðálvur Kári Nielsen

SJÓNLEIKUR
Tíðindaskriv

Sjónleikurin "LIST", sum
Gríma sýnir í løtuni hevur
fingið sera góða móttøku.
Seinastu viku varð sagt, at
nú líður móti endanum, og í
vikuskiftinum var áskoð-
araundirtøkan so mikið
góð, at avgjørt varð at hava
fýra sýningar afturat: Hós-
kvøldið 21.11 og fríggja-
kvøldið 22.11 kl. 20.00 og
so tær báðar seinastu leyg-
ardagin 23. 11 og sunnu-
dagin 24. 11 kl. 18.00

Atgongumerki verða sum

vanligt at fáa í Kunn-
ingarstovuni í Havn og við
dyrnar l tíma undan sýning.

"Ginu-søgurnar" ferðast
framvegis og verða sýndar í
"Eydnuni" á Oyrarbakka
hóskvøldið 21.11 kl. 19.00,
fríggjadagin 2211 kl. 19.00
í Kongshavnar Kvinnufelag
í Runavík og í Skopun
23.11. kl. 16.00.

Tá hava Ginusøgurnar
umframt í Havn, verið
sýndar í Suðuroynni, Sand-
oynni, í Vágunum og Eyst-
uroynni. Men norðoyingar
verða ikki gloymdir. 30.11.
verður fari til Klaksvíkar.

Ætlanin er so at gevast
við Ginusøgunum á hesum
sinni við nøkrum fram-
førslum í Havn í desember
mánaði.

Sum árini framman
undan verður eisini  í ár í
desember serligt tiltak fyri
børn. Hesu ferð er tað smá-
barnaleikurin "Risans
Hjarta" sum Gunnvá
Zachariasen og Hans
Tórgarð spæla og skrivað.
Leikurin er serliga ætlaður
børnum frá trý til tíggju ár.
Lýst verður meira um hetta
seinni.

Sjúkrahúsráðið fyri
Landssjúkrahúsið
skipað

SJÚKRAHÚSRÁÐ
Tíðindaskriv

Sjúkrahúsráðið fyri Lands-
sjúkrahúsið hevur á fundi
31. oktober 2002 skipa seg
soleiðis:

• Jákup N. Olsen, Tórs-
havn, formaður

• Karolina Petersen, Tórs-
havn, næstformaður

Umframt formannin og
næstformannin sita hesi í
ráðnum:
Randfríð Sørensen, Tórs-
havn
Alfred Petersen, Tórshavn
Napoleon Jacobsen, Glyvr-
ar

"LIST" fýra ferðir afturat

Jákup N. Olsen formaður

Hjá tær

Jákup N. Olsen

